7. Hurons pris par
Les Iroguois.

La Sr st Doigue.

Guyon auoient fait vn voyage dans le Sagné,
pour lier la partie auec les sauuages, & ietter
le hamegon de cette traite. Ledit voyage se
fit Dans le moys d’octobre, & ils en rappor-
terent enuiron 300 [blank space] Castors.

Le 22. La barque qui auoit esté enuoyée a
Montréal, pour y porter I'anguille &c. n’ayant
pli monter plus loin que les trois Riuieres,
retourna icy a Quebec. 1le lac St. Pierre
commencoit a se glacer, & le vent n’estoit pas
fauorable pour ce voyage. Cette barque ap-
porta la nouuelle de la prise de 7. Hurons de
la bande de Honda‘kont, par les Annie‘ron-
nons, qui n'auoient que trois canots, et
n'estoient que 17 ou 18 en nombre. ces
Hurons pris furent Atieronhonk, Otragahe,
Etio‘ton, Otrihore, Sa o¥endoiak, Tehonan-
de‘ton & [blank space]. 1ils furent prisala veue
de Montreal. & de dix canots Hurons, qui
prirent la fuite.

Le 225m¢ j'allay faire vne seconde visite au
cap rouge, &c. et en retournay le 245™€. auec
le P. Poncet.

DECEMBRI.

Le 6sm¢. Armand & Tichion8amie partent
pour les Trois Riuieres chargez des ordres
de M . le Gouuerneur pour la fortification de
la place, & pour la deffense contre les Iroquois.

Le 8sm¢, La sceur de St. Dominique fit sa
Profession aux Vrsulines, celebrante Patre
De Quen, concionante Patre Chastelain. Mr



